
МОЛИТВА  

О, святый верховный апостоле Петре, 
каменю веры, на Христе, краеугольном камени, 
исповеданием назданный! Моли да и аз, отныне 
умными помышлении и плотскими похотении не 

колеблемый, на томжде Христе, камени живом, 
избраннем, честнем, верою наздан буду, и 
любовию во храм духовен да совершуся, во еже 

возносити жертвы духовныя Богови Иисусу 
Христу. 

О, святый верховный апостоле Павле, сосуде 
избранный Христов, благодати и славы Божия 

преисполненне! Моли имущаго власть над 
тварию Творца, да мя, ныне сосуд погубленный, 
сотворит Себе сосуд в честь, освящен и 
благопотребен, на всякое дело благое уготован, 
во веки веков. Аминь. 

